
				এই পাতাটির মুদ্রণ সংশোধন করা প্রয়োজন। 
[۹ دره ]
দোষরাশি বা গুণপরম্পর কিছুই গণ্য করে না। উহার ইচ্ছামত দোষ গুণ নির্দেশ করে । ৭৩ ৷
বিষম প্রাণ-সংশয়কালে রাজপুত্র এইরূপ চিন্তা করিতে লাগিলেন । র্তাহার শরীর-নাশ অপেক্ষ মান-নাশেরই বেশী ভয় হইল ; ৭৪ ৷
ইত্যবসরে বিদ্যাধর মুনি মাঠর দিব্যদৃষ্টিতে এই ঘটনা জ্ঞাত হইয়৷ কৃপাবশতঃ নিস্কোষ খড়গ হস্তে ধারণ করিয়া খড়গ ও আকাশের একরূপতা প্রদর্শন পূর্বক তথায় আসিলেন । ৭৫-৭৬।
ভীষণদেহ ও ক্রোধে ক্ররনয়ন বিদ্যাধর মুনি আসিয়া চণ্ডাল ও কুকুর উভয়েরই শিরশেছদ করিলেন । ৭৭ ৷
তৎপরে তিনি রাজপুত্রকে নিজ আশ্রমে লইয়া গিয়া মহদ্ধি-সম্পন্ন মায়াবিদ্যা প্রদান করিলেন । ৭৮।
মানী রাজপুত্র মুনিকে আমন্ত্রণ করিয়া রাজ্যলাভ-কামনায় ও শক্রজয় ইচ্ছা করিয়া কাম্পিন্যে নগরে যাত্রা করিলেন । ৭৯ ৷
তিনি তথায় রতির ন্যায় নৰ্ত্তকীরূপ ধারণ করিয়া সুললিত অভিনয় দ্বারা পৌর জনকে তুষ্ট করিলেন । ৮০ ৷
রাজা তাহার নৃত্য ও বাদ্য-কৌশল শুনিয়া অমাত্যগণ সহ দেখিবার জন্য স্বয়ং নাট্যম গুপে গমন করিলেন । ৮১ ৷
সেখানে গিয়া রাজা নৃত্যলীলা-ললিত কুমারকে দেখিয়া অমুতহরণের জন্য মোহিনী-মূৰ্ত্তিধারী বিষ্ণুর ন্যায় বিবেচনা কবিলেন। ৮২ ৷
রাজা তাহার অভিনব সৌন্দৰ্য্য দেখিয়া শৃঙ্গার-স্থখ আস্বাদন করিবার জন্য মত্ত হইয়া প্রধান অমাত্যকে বলিলেন । ৮৩।
আহে । এই নৰ্ত্তকীর তনু কেমন সম্পূর্ণ লাবণ্যময় । ইনি বিচিত্র অভিনয় দ্বারা আমাদের মন হরণ করিয়াছেন । ৮৪ ৷
ইনি নিশ্চয়ই স্বৰ্গ-সভার নৰ্ত্তকী মেনকা হইবেন । নহিলে এরূপ নৰবেশবর্তী কমনীয় আকৃতি কোথা হইতে আসিল ? ৮৫।

